
FOREWORD

The Nagaland Heritage Studies (NHS) is a series of 18 officially recognized
Nagaland languages from classes 1 up to 8. These books aim to teach the
Nagaland Languages using local culture and heritage as its content base and
also promote cultural richness of every tribe and community. The introduction
of the Nagaland Heritage Studies in the State’s schools from 2018 was in
consonance with the guidelines of the National Curriculum Framework (NCF)
2005. The Nagaland Heritage Studies textbooks revised edition covers the
learning needs of the students which have added meaningful illustrations. The
NHS textbooks are evolving to better language learning of Mother Tongue
which is the core basis of one’s identity, history and culture.

The State Council of Educational Research and Training & SCNL would like to
express gratitude to Professor D. Koulie for his contributions.

We would also like to acknowledge the Department of Arts and Culture,
DIPR, all Literature Boards, Tribal Hohos, and the individuals concerned for
their contributions towards the development of Nagaland Heritage Studies
Textbooks.

The Council & SCNL also wishes to extend its gratitude to Smt. Kevileno
Angami, Commissioner & Secretary, Government of Nagaland, SCERT and
School Education for sharing valuable suggestions towards improving/updating
of Nagaland Heritage Studies textbooks.

Lastly, appreciation goes to SCERT and SCNL team members who have

worked hard in completing the NHS textbooks revision on time.

Dated: Kohima the 7" of November 2022.

/g2

THAVASEELAN K N.CHUMCHANBENI KIKON
Principal Director (IAS) Director,
School Education, Nagaland, Kohima SCERT, Nagaland, Kohima



MIKHUHYU

Isa Yimkhiung yu chingni mukhiahmutu atsitak ngikhukshihpt thsungkhiak Na-
galand Government nu mulujihkhi ayanni thrutkhitjinto. Ha him ching azirtponi
muruhte tisho nihpeyu thllihte anyikhitpe khin tisho susu thslpepo akheziri
thuldnna thratkhitjih lah. HOm khepe “Nagari Jipt Yukhian” amutsan plpura trikpo
tisho nihpe thrikshih lalim yakli mikhiah-a lushihpl thsite thratjih lah.

Ldmlah, ha thratkhitjihkhi hote akhekhi tisho mikhiahm(tu limro ching alu thsute
lapah tUsho luinsoziriponu aslhte mikhiah-a lute alapah tisho khin thsakham jih-
khi ayannui khihnyishito lin ching amukhiah stiklakte angipu ching alGthstpah.

Yimkhiung Literature Board hotent him thritriipo (SCNL) Directorate of SE tlisho
Resources Persons Directorate of SCERT alala kilim Yimkhiung yu chingnu thritkh-
itjihkhi thsungkhiak astihchoh tisho makshe jihchoh.

e

(THRUNGSO YIMCHUNGER)
Chairman
Yimkhiung Literature Board




Thiyanpo Apiakpo

. Mukhu Tusho Tupian (Nagariu Jipuyukhian)
. Nagaland Ching Thunyopo - |
. Nagari Trukpo Mung Kute Angukhia - Il

. lyo Nagaland

. Potonii Shihcham Lukhi - Nagaruni Azokhi
Atunamo

. Nagaland Ching Thunyopo - |l

. Nagari Trukpo Mung Kute Angukhia - |l

10. Nagariu Nu Ahoripe - Yimkhiung

8. Nagaland Ching Thiinyopo - I







Tumu thstkhi Nagari trukpo ha puhthsu puhthsii chamnak-a lanu
nunu khulangki lang she milyinsahte lumchonah? Haju tumu thsukhi
tusho aripo ju khulangnii khulang thiyutha tusho lalimyaklipo
puhthsii-ah. Nagari puhthsiu puhthsi trik mungpo mikhuhtan
chingnu trik yakliako yungsho miukiaktang hote isaki tumukhih
thachoh.

1. Phom

Phomrii mihtsuriipo ju mizing tangpung © %

ching atsii chinzhin-a khiahpung kiulungponii (=4
arii mihite lachoh. Harii awung mujuk tilsho %
muzing mukiakpo ju khiakukhiakii amopont %
milhiuto-a lang lachoh. Phom amiitsan “Amo”. ‘&8
Phomrii jipurii ju limro mahnye chingnii khiaki &
lakhi lomi ching rimkhitte ariikhiah. Khilang §

ju “Ying” tusho pupt ju “Long”. Phomri nu 3
“Yinghilong” tukhi ju arit tangpung mukhuhtan %=
tusho artipung ki akete thachoh. y




2. Lotha

= Papura Nagari triukpo khiphahte, Lothari
ju China ching Manchuria chingnii Naga
wung ching Khezhakenoma kiulung
- chingnui  rimkhitte ariikhiahte aruni
. kinlah. Kim hote ariichoki Khezhakenoma
ching mihtsiuru khite hihte akamkhi hote
aruniu pahpah tukulim tso-akhinte wi. Ari
| limro ching, arini ayung hopah puptri
munguh hote tso. Pupurupo ni mulung
~ sansante aru thsungkhiak kiokhiachih.
=1 Arunu akiokhi ching alokhi ngukhi ju
; Latha ju amitsan “munguh limshute tso-a
| pahto.” Latha-te ajikhi yu ju “Lotha” te kam
e gpahto tusho juju arunu mihtsuri poto
sheri Ilmshute ari munguh tsotonll ju mung mushite liangkhito.
Pupu muthriphialapkhi ju-a Khrista yakzan maruchoki, Lothari
mihtstirapo pupu Thranpuh ahihkhih kingtiante tusho ari
thsungkhiak shuhmiilang-a jihte alakhiah. Aru zangriuni arii ju Lotha
ta loa eroe jipo te jito, mihtsuru sherunu atope thsute shuhmulang-a
jihto ju ha muthriphulappti kuklah. Kim ashang ariichoki, haju ha
yihphulaplopah Lotha te ji. British kiuthsu atorii J.P. Mills nii aru
mihtstri mung ju Lhota Naga te thrutyuk-a lu tusho kim antikhuh
tunglim Lotha te thsilang-a luto.

3. Konyak

Konyakri trik ching pumkhe kampii
thsungkhiaknii nakhin phitkhi ju §
lum akhiahang? Juju Konyakrii nii [ 4
athsupu kamchoh. Ari zangrinia |

“Na-ga” te ji, ju amutsan ‘nukhun’
(na) tusho ‘akhun’ (ga). Muhri shih
chingnii aru puthsute chamkhipah
alapu thsungkhiaknii aziikim chingni
arii nukhun phitkhi ju ahorite aru-a
lah. Konyakriu ju ‘Kah-ha,’tushe jite
la--a lah kah kiju awung tusho ha
amitsan mihtsuria, awung mihtsura.




Nukhinpo phitkhi tisho yaktokhipo ju Konyakrii mihmutsanpu ariak
la-a lah. Konyak-te ahoripu tankihkhi ha yukhian mahnye chingni
anyikhitchoh. Yukhian khulang ching thakhi ju, Konyak ha aying
mahnye thiyupuim chingnu, Khao yungsho Ku, tusho Nyak yungsho
Amurak tumu tisho Konyakrupo ju kuwiikhite amirak-ah. Pupu
yukhian ching chamnakkhi ju-a arii zangru “Kong-nyak” te akekhit-a
lukhi kiipu amitsan “nipungkhiak yaktokhi”. Konyak tiikhi ha Britishri
chingnii awuhkhitkhi thiyu chingnu ari-a lapu kuklah.

4. Kuki

Nagaland ching Kukiru truk mukhuhtan
ju ‘Khul’ chingnii arii-a lah. Ha tangpung
ju China lopung ching-ah. Khul amitsan
‘Lungkhun’ yungsho ‘alolunglim.’
Burmeserit nu kukirii ki Chin te khejih.
Chittagong wung ching lari Bengaliru
ni Kukiru ju ‘Kookies’ te she jichoh. Tah
British ni rhimokhi yante thrutyukkhi ju
Kukis ah, ju ayannu ahorite ariuchoh.

S. Sangtam

Kuyimki Britishri akhuhte tukulim
Sangtamriu lomi ching arikhianu, aru
limperi Woodthorpe nu arii mihtsuripo
kiichingnii arukhia nu kio. Arunu alokhi ju
“Sangtang”. Sangtang tukhi amutsan ju
satam tumu thsukhi tisho artt mihtsiri ju
alokhiaknii tamkihpah thiyampo thsiikhi
ching lakhiah. Haju ha aru jipuru kiulung
mung she alakhiah. Jutlualalashe, British
azori nil ari mung ju Sangtam te thrutyuk
tusho jushunu rinpah mung Sangtam ha
kiuthsi rhimo ching ahoripu tankih.




Thiyupiim:

1.

2.

3.

A.

Yaktokhi — Yak akhiukpe ake le tupian ni kharu
shihphu khiak yakthsuikhi.

Akiokhikhi — Khiria khiak thiyushak khuria thsungkhiak
kiokhi.

Tukulim - Anyiakhiuhlim thrippiang.

. Yihphulaplokhi - Miutrite kamshihkhi.
Phitkhi Nukhun akhiin kamshihkhi.
Susuthsu pe:

Akiokhi tisho Alojihpepo.

1.

2.

3.
a.

5.

6.

Phom amitsan ju timi-a? Phom mihtsuriapo miukhuhtankhi
thrutkhitjang.

Lotha tukhi ha kiichingni mukhuhtankhia? Amutsan ju
tuma-a?

Lotharu truknu aru kutah thsute tumau jikhia?

Kukiru truk kiichingnii miikhuhtankhia? Ha mukiak ju kiiching
ngucho?

Sangtamri jipuria kiulung mung tumu lakhia. Ju amuthsan
tima-a?

Yukhian mahnye chingnu Konyak tiikhi yihnakjang?

Jihalakhi ayeshihang:

1.
2.
. Sangtam Minguh limshute atsokhi.
4.
5.

Lotha Amopo akekhi.
Phom Burmese nii Chin te khejihchoh.

Kuki Nukhunpo phitkhi tusho yaktokhi.
Konyak Satam tamkihpah thilyam thsupah alakhi.

Amuzahkhi ching yukjang.

1.
2.

3.

British zorunu Sangtam te thritkhitjih.
Lotharu ju rimkhitkhi ju China
chingah.

Phom mihtsuru lakhi ju phuni kiulungpo
khiahpu khite atsii mukiak.

Kah amutsan tusho ha amutsan

Konyak ching lakhiah.

. Chittagong wung ching larii Bengalirti nui Kuki ki

hate jichoh.




D. Apolim jihkhi yushakpo Tuktiah yungsho Mutuk tukhi thajang.

a. Konyakru trukshih kampi ju nukhin phitpe-ah.

b. Phomri trukshihpo hote ‘Yinglong’ ju arit mikhuhtanpung-ah
tukhi luchoh.

c. Lothari trikshihpo jua Khezakenoma kiulung chingnu tukulim
thrip tsangte akhinte atsokhiah.

d. British officer J.P Mill jua akhuhpuh thsiite Sangtamri
trukshihri khiak pepah asukachihkhiah.

E. Atruachihpah nusa niu thiyupum aso mukhiahkhi ju lupah
juni thiyuriin asopo thsakhamjang. Hoju ju kheshak ching
huhachihang.

Alochokhi Shakliak-yimziuyimto Tamkih

F. Anyikhityu chingnii pupuru truk khilang mokhitang tusho
nuni muruhkhi atstipo 70-100 thiyuni thratjang hanangte:
tsuhyungpe,khimmihpo, ahoripe. Nunu she pekiuh shitkihpah
nuyo thiyujipo yante yihnakpu kuklah.




MUKHU TiUSHO TUPIAN
(NAGARU JIPUYUKHIAN)

Anylkhltpe Mukkhiahkihpo:
. Anyikhityu tushihte tusho anyikhitkhukte kheang.
2. Thiyupum asopo anyikhitang tisho nuiyo thiyuriun ching juri
ahoriang.
. Khunung rhimorhiyi hote athakhi tisho anyikhi chingnu

yanzam jakihang.
. Athrutkhi tusho thiyunii ahuhkhi yante anyikhitang.
. Thiyukhian ching lakhi yante akiokhipo alojang.
. Nagaru jipuyukhian anyikhitang.
. Thiyuniu ahuhkhi khiankhukpii yanzamte aluthsiiang.

Kim khilang ching muyamriu atsu mahnye mukhu tisho tupian
lakhiah. Nyimung khulang anyenu Lakingking amiinyan me khite
amukiup khulang rampu pungkhito. Limro ching anyenit muyamru
pupura khirt shoruto. Jurii ju Moshikhih, Sangthulung tisho
Mingrhuh lakhiah. Miyamri haru mahsamnu arulung Yuzahpah
amunyan me Lakingking rampu pungkhito. Hari muyamria phungu
Lakingking yamching azhing ching khiung tushe me ju thilyam ching
mulate alakhiah. Kim atst ju lupah arini thuyam lunglim malante
thilyam amuhitpo puhthsi puhthsii ching jik-a pin.

Tupian ju yappung ching jik-a pin tiisho mukhu ju yapkiu phinyite pin.
Mingrhuh ju mokin ching jik. Sangthulung nu khimtopu kumung pinpt
pungkhi tisho moshikhih nii khimtopu phunyite pin. Thsiingphulung
ching Lakingking rholote aru. Amiting ching apinu yapkiu thrip
langakinto wii. Api yaptomiyap, tupian nu api tuchip. Lakingkingni
arungte khithrip anguh tushe yapkiu khithrip mukhu ni khiakushe
api nguh. Khiakiui-a Lakingking tsute thsiinite kamapah.




Tumunu api yurishihchonii apinu she mumukhiah, tumute mitingto
alakhinu apint timimungukhuk. Jumoni mo takkhihpiimothsupung
ching Lakingkingnii nyokhiamte wu. Kiyimki apini mo takkihkhia,
mungrhih jukphuk-a Lakingking muk ching lakrhiak.

Mingute apahkhi nukhimtopu thrip Lakingkingniu alihte wi tishe
moshikhih chingni lih-a atan. Ripitki api kiamto mikiam sangthulung
shepu khimtopu kumung jik-a pinkhea niu jukte akipah Lakingking
zuthinak-apah.

Lakingking ju chingni arun thsii-a pahto. Apinu khiakii-a kilyimkishe
kiipkhuk mijihte pah. Lakingking shekhi chingni amutsankhitkhi ju
kilyimkimuyamrupo arihakopaniithiririamukup she akukpahyungsho
rhangtung ching tumi hahmilang thsuthsii she phunghokhuk lah.

Thiyupim:

1. Kimatsu — timuikhah rhimopu kimatsu ngukhi.

2. Athrukkhi — tapian ayuk ni atuchipkhi.

3. Nguhkhi — lorilokoponui zukleangnu thsunushihkhi.
4. Jukphuk — aliangkhiak akhiukte yihrupkhi.

5. Zuthunak — tiumikhuk apangni yihrup-a pahkhi.

6. Sangthulung — Atakpe sang atokhd.

7. Amuhitpo — Amukamuk limtrip.

8. Thsiinphulong - Arelim azing ching.

9. Tuchip — Tumikha ayukni pangkhiak tokshihkhi.




Susuthsupe:

A. Haru akiokhipo alojang:
1. Nyimung khulang Tupian tusho Mukhu punye nia tumu
pungkhikhia?
2. Tupian tusho Mukhu anye lung pupu muyamri mahsam sheru
yuzahkhia? Arunu tumu rhimopi pungkhikhia?

Aramru alala kuching jikkhia?

Temi thiyamlim rholote aruto-maria tumi thsukhia?

Mothslipung chingnu Lakingkingkhiak tumi tunjikhiant

yihnak-a huhang?

6. Tupian tusho Mukhu anye lung pupurua muyamrua mahsam
arung mupete Lakingking rampu muikkhiakkih akukngupah te
nunu liumchonah? Nulimkhi jihang?

7. “Tuapian tusho Mukhu” lumyukhian tunkhiak layak ju tumu-a?

O s w

B. Nunu khulangkishe nu liumkhi lumtuh malupa kharakhiah arung
lunah? Ju tunkhiak thiyurinkhuh khulang thrutjang.

C. Amuzahkhipo ching yukjang:
1. Tapian lung Mukhu ju api
2. Lakingking ju .
3. Nyimung khulang Tupian tusho Mukhu anye nu
rampi pungkhito.
4. Lakingking nit mo takkihchoki, mungrhuh jukphuk-a
ching lakrhiak.
5. Muyamru arihako sho arunu amukup she akukpah.




Arhimope:

Ha apolim jihkhipo ju yumuk tunkhiak thape-ah. Akherupo
kilim nyihpe atrurii yimkhitpah nyihpe nu muruhkhi yumuk

mokhitshang.

JIM
NUni mirthtakkhi tsiih-
yungpu ju kijjua?

AHORIPEPO
NuUni maruhtakhi ahoripe
ju kiojua?
Nuni she lung ahorinyela?
Nuni hoju ju kiute ahor-
icho?
Hoju ahoripii shenii nuki
thsangyukhia?

AKHIAHKIM
Nuni marihtakkhi akhiah-
kim ju kipua?
Nani hoju akhiahkim ju
tumuthsikhi marahla?
Ha akhiahkim ching niinti
timupira rhimocho?
Ha akhiahkim chingnii
nikhimmih katuri yukcho?

@

MUYAMRUPO
NO miayamriakhung ju
shea?
NUni ntt mayamri kilim
rhuakhiahchonah?
NO muyamri ju kiiching
lachoh?
NO mayamri ni nii kilim
kute rungcho?

SHIWUHPO
NUni marih takkhi shiwiih
ju kiojua?
NUni ju timiute marahla?
Hoju ju kiiching lachoh?
Hoju ni timupiru tsuh-
cho?

Poto jipuyukhian mokhitpah hoju thritpahle nisa kheshak ching

2.  Nunu timuthsukhi hoju
mariahla?

3. Nuni katichoki hoju tsuh-
cho?

4. Nuni kutukhuihki pante
tsuihte lachoh?

ZUPE NYIMUNG

1) N ziipe nyimung kiyim-
kia?

2) Nunu hoju kite liangkh-
icho?

3) Junyimung muhrikhiak
ni thsampah tumuipura
liangkhinyela?

4) N zupe nyimung atsiihpe
atsuitak timupiira tsithnye-
la?

E. Arhimope.
tha-a huhang.
Amutsanpu:

* Kheshak ju nyihpe lapung tangpung ayan ni khunung
khunung chamjang. Tangkhiih phunyiachihte lakhipo ju
rukkhith khunung thsiishihpah akhepung chingnii mizitte

arupah thiyukhian tinkhiak ju rhimoshang.

* Khunung apan nu thrita lakhi thiyukhian ju mun ni thashang.
Khunung apan ching lakhi alala nu thiyukhian yo tangkhtih
langshe akheshihpe-ah.

* Akherupo nu thiyukhian khianchoki thsangyuriu hote harupo
tushihte mukhiahshihpe-ah:
1. Thiyukhian ju atankihlim, aphulung tisho akhiam lim

mutsante puhthsuthsi lape-ah.
2. Thiyukhian khianchoki akhertipo alalanu nyihpe
muyamrupo mikhuhkhiak zhipkhukpe-ah.
3. Aruni thiyu thachoki yingkhing khikzukhiktote khite
maphapshihpe-ah.




4. Ari kilimkhite nyukhiamte yungsho khite azhamte
muthashihpe-ah.

5. Aru kilim tushakkhite change yungsho nyimtakte
muthashihpe-ah.

F. Jihalakhi ayeshihang:

A P
1. Mungrhuh - a) Athrukkhi
2. Sangthulung - b) Aphitkhi
3. Mukhu - ¢) Ajukphukkhi
4. Moshikhih - t) Anguhyukkhi
5. Tupian - e) Zuthinakkhi

f) Akiamkhi




KHIN 3

NAGALAND CHING
THUNYOPO - |

Anyikhitpe Mukkhiahkihpo:
. Nyihpe triuk yo thiinyo tisho amutsan tunkhiak anyikhitang.

. Muhri trikpo yo thunyo miikhiahang tiisho juri tunkhiak
asuh jihkhi jakihang.

. Thiyupum asopo anyikhitang, thiyutumkhuh tusho
thiyurtiinpo niyo thiyuriinpo ching ahoriang.

. Yihnupe thiyushak jihkhi khepi thsungkhiaknu anyikhityu

anyikhitkhuktekheang.
. Nyihpe yu chingni thakhitkhuhte thritang tiisho thaang.
. Athrutkhi tusho thiyunii ahuhkhi yante anyikhitang.

. Trukpo alalanii pokhuh rhimoakhiakkhi anyikhitang tisho
mutsankhitang.

. Nyihpe triuk yo thinyo tiisho pupuru thunyo ching atsu
atiinamo rhimo-akhiahkhi nunuangiihkhi astih jihang.

Nagaland ju thinyopo lomi-ah te mukhiah lah. Nagaru trilkpo alala
ching puhyothunyopolah. Ahihpethunyojuphanthulurhimorhiyikhiak
chingkihpah lah timitusho atiiso kim ching phanthulu julang aru
thsungkhiak atungto rhimokhi lakhiah.

Jipuyakli yante, kinkhi munchikim ju thinyopo kim ching Wuto
Arimpuh kikhiakrakchoh. Tsuhyungkhi tusho astihachihkhi hari
kimpo ching zhihote luchoh.




Aoleang Monyu

Ha thinyo ha Konyakriipo
thsungkhiaknii alala kh- &
iaknu atungtope-ah.
Kam apante miujih yang ™
tunglim Anyiu khinu
ching mute lachoh.
Achangwu me ‘Wang-
wan’ pekhi tunkhiak
leangkhichoh. Ha Wang-

wan amitsan ju huh akhahpo pepah khiangyam mingih lah-a
zipshihchoh, tusho ju tunglim mute amungkhi ching mihtsuri
munguhshihpu thsungkhiaknii Wangwan perungshihpi jiyukchoh.
Jipuyaklini, nyimung thuruk tikiak potonu thinguh chote, tanrimte,
jukthulahte, khiinthsute, tsunte tusho anyojite ahorite mute ari-a
lah.

Metumnyo

Ha ju ha Yimkhiungru
& thunyo ah, tusho tan-
& ji yimlu tunglim jimso
PR YN tsiihte kam apan Muzhikh-

WA L inu 8" (tizhah) nyimung

i liangkhichoh. Yimkhiung
= jipuruponiu kinte alakhi
" ju athripo me 6 (thuruk)
W tisho aliperi me 5
‘ 5 - 7 (phungu) lachoh, jumoni,
kuylmkl khungaru aso zupepanu ha thunyolu me tinkhiak mute laa-
lah. Thunyo kim ching, shih aptiim thuruk ju khungari athri thsungkh-
iak tisho shihpum phingu ju aliperu thsungkhiakte zopah kinguante
munguhmuhi khiangjihte ari-a lah. Hakhiak hopah, ha thinyo kim
hashe anyojite, muyamripo tsakamte, thiriri kilim nyak pahachihte
tusho yamkhun thsupu thiyu yukte aru-a lah.

Mimkut

Haju ha Kuki truk yo
thiinyo Yungphu khinu 17
(tharukhiak thine) nyimung
liangkhichoh. Thinyo
mung ha jiphih “mim”
(tanji khiphahkhi) chingnu
yihkhitkhiah.  Kukiri  ni B b5

akinkhi ju aru atupheaklo aleangkhiak ari tungllm hlju angukhltkhlah
te kinchoh. Kukirit mukhuhtankhi ju alomi lunglim lakhiah te kinchoh.
Mimkut ha amiunyan Thilha temon shepi alomi pukkhiip yakzan
ahorite alakhianii ju asuh shihpi mute la alah.

Tokhu Emong

Tokhu Emong ha Lotharini Hanto khinu 7% (thinye)
nyimung liangkhichoh. “Tokhu Emong” amutsan thulu rhimo chingni
yimlu tunglim anyo jipu thsungkhiak stithakhimkhi. Pupi thiinyopo ruk
yungte, Tokhu Emong hote kiulungriipo alala thiunyo kim ching shih
jimpu, thingih chopu, shothsumolopu tiisho hanthsahpi chingnu
rhiik-a zochoh. Ha kim tukiak kiulung ching khulang langshe wungto
yupi mukuk. Muyamrupo tusho pethsuhripo chingkihkhi tukunglopi
tusho ahokhi ching mukhiahneachihkhi miha pahpu thsungkhiak
shihnu thsampah thsute alakhiah. Poto arihako shihpl thsungkhiak
kim apankhiangyam phiinite wungto ching mo thstipah anyoji te
lachoh.




Sekrenyi

Sekrenyi ju Angamiru
yo atungtope thiinyo
Khirhim khinu 25t
(mukukhiak phungu)
nyimung liangkhichoh.
Ha ju-a atsangkhitkhi
thiinyo-ah. Jumonii
Sekrenyi hote T
kiulung kekhip tsute
musiuhchoh tusho ju Em.
tunglim, khekhip ching athrupo ke muylhpu munchikim lachoh. Ha ke
muyihkhi ha khirikhiak kuhi amutstipo tusho tukthsiipo musuhkhi-a
pahkhi amutsan-ah. Kekhip chingni ke hante alungpah athrupo
khimmih yukpi lakhi musthkhit jihpt ke jurukhiak rheakkih jihchoh.
Azoperiupo nushe thilyam musuhkhitte tungjing atungto muhite jimke
anyinyi atsamkhi-a zote wiichoh. Khulang ki munchikim liangkhi-a
pahsho anyojikhi tusho asuhachihpu tankihchoh.

Chega-Gadi

Ha ju-a Liangmai ru yo
thiinyo ah, Khipung kh-
inu 31t nyimung liang-
khichoh. Mihtsurikhiak
' latsih layung mutsanpu
thsungkhiak nu  thunu-
pung shuhmiulang-a jihte
tankihchoh. Ha yanallinte

. kKiulungrupo shote aru
thulupo ching ‘Tepai pailo’ te zhlte wichoh, ju amutsan shihwuhpo
ari thulu chingnii tso-akhinshihpu atunatoyu-ah. Jutiialalashe, Che-
ga-Gadi ju atungto thsute athunurupo tusho khikzhakpung musuh-
khitpu thunyo-ah. Thariinepo khillangniu khulang mukhiakachihpi
thsungkhiaknii anunuri ni jimpung thsakampah wungto yupah cha-
ma thsuhchoh. Yampuk shomukhungpii, julung poto anyo jipu hari
mushippah luchoh.

Haru thiyupum tusho aru amutsan anyikhitang:

Yimlu - Thulu ching hi yimlukhi.

Hantsah - Kiulung khulang ching hantsah yuikhi
Yangkhi - Mujih yukkhi.

Thinyo - Atungto nyimungpo ching mihtsiiri

hPon=

XN

Tukthsukhi

ahihkhih mukhungkhi.
Pang thsunukhi.

Kuhimutsu - Mulimte lakhi tunjikhi.

Musuhkhitkhi
Minchikim

Amutsi musuhpah atsti kamshihkhi.
Akhua lakhi kim muinchi.

Susuthsupe:

Anyikhityu chingnii haru thiyuriinpo amitsan rukkhuh lakhipo
yimkhitang.

1.

2.

3.

Tumukhih yungsho khurukhith musuhkhitjihkhi.

Amukhuhshihpt mijih alo ching yukkhi/mujih
yangzilyangtokhi rhimo yak.

Poto tansuinkhi munchi tisho nyoziinyotokhi nii nyimung
yungsho kimkhuri amutsan thsukhi.
(Kukruk yungsho mihtsiirti) rukkhuh mulungarih
thsakhamjihkhi.

. Lakhit lakhi yungsho lalim tsute rhangtung lalim suhtahte

lakhi.

. Atukungpe thsakhamjihkhi yungsho kamkhi.

Truk tusho thiinyukhiak ayeshihang:

Truk Thunyo
Yimkhiung Chega-Gadi
Lotha Sekrenyi
Konyak Aoleang Monyu
Kuki Metumnyo
Liangmai Mimkut

Angami Tokhu Emong




C. Jihalakhi akiokhipo alojang:

1. Thunyo kiapiu ching mihtsurupo shih jimpu, thunguh chopu,
shothsumolopu tiisho hantsahpu chingnu yanlocho?

2. Tumi thsukhi Aoleang Monyu ha liangkhi cho? Hiih nu
amitsan tumi huhcho?

3. Tumi thsukhi ni metimnyo thunyo ha khungaripo aso
zupekhi thsungkhiak nu atungto ah?

4. Angamirupo nu kitethsah Sekrenyi thinyo kim ching ari
zangru musiuhkhitcho?

5. Nagaru shepu thunyo hote athunuri tisho khikzhahpung
musuhkhitcho? Ha thinyo kim ching thariinepo khulangnu
khulang ki teth sah miukhiakachihcho?

6. Tumi thsukhi Kukirii ni Mimkut liangkhi cho?

7. Nagaru thinyo thuruk ching pokhuh rhimoa khiahkhipo nunu
angukhi mahnye thakhitang?

D. Apolim thunyopo jiha lakhi apante arunyukhi nyimungpo lungkite
thratyukjang.

Thiinyo mung Kilyimki nyocho?
Metumnyo

Mimkut

Aoleng Mongyu

Tokhu Emong

Chega Gadi

Sekrenyi

E. Akhiukte alokhikhiak athsokihang:

1. Kukirti nu artt mukhuhtan lakhiah te kinchoh
a) murung ching b) lungrhun mujukkhiak
c) alo pukkhup d) ayung yan.
2. Kupu thunyo mung amutsan yimlu tunglim stithakhim cho?
a) Sekrenyi (b) Tokhu Emong
c) Aoleang Monyu (d) Metumnyo

3. Sekrenyi kim ching miunchikim ke muyihkhi rhimokhi ju
a) Yimlu tunglim pang musuhpu.
b) Amunyan me tsoshihpu.
c) Khura kuhi amutsupo tusho tukthstipo misuh-a tsoshihpi.
d) Achangwu me Wangwan peyukpii




4. Shihpum phiingu yungsho thuruk ahiuhkhi kim ju
a) Metumnyo b) Tokhu- Emong
c) Mimkut d) Sekrenyi
5. Tokhu Emong kim ching shih ju thsampah thsute
a) Muayamrupo tusho pethsuhripo chingkihkhi tukungpt
tusho mukhiahneachihkhi mih-a pahpu.
b) Hanri lang akin jihkhi.
c) Khungaripo kilim me jihkhi.
d) Me Thilha asuhte azo jihkhi.
6. ‘Tepai Pailo’ ha alante
a) Ari thulupo chingnu mihtsiirii tsoakhinshihpu atiinatoyu.
b) Chega-Gadi thiinyo tankihpu zhiyukkhi.
c) Tharunyepo tikiak amiizho khipkhitkhi.
d) Shiwuhpo thulupo chingnii tsoakhinshihpiu atinatoyu

F. Anyikhityu ching khepah apolim jiha lakhi ching thiyupim
khilang khulang yimkhita alojang.

Hi mushite thiinyo mung jikhi nyo jua.

Tsangkhitkhi yo thiinyo.

Mdjihphunu yangshu nyokhi thinyo.

Mihtsurupo thsungkhiak latsuhlayungshihpi kingawunte

tankihkhi thiinyo.

PoN=

G. Lumang tiusho aloang:

Atruachih yungsho khunung ching pinang tiusho akiokhipo

rukkhiih jihalakhi asukachihang.

a) Ha anyikhityu ching nuni thiinyopo tiunkhiak khiahkhi ching
khulang thiinyo ching perungshihpi jiyuksho kupii mokhitpa
tusho tumu thsukhi?

b) Tumuthsukhi Nagari awiunkim ching munchi kimpo ahihkhih
tusho nyihpe Arimpuh ki kingauin jihpi thsakamte alakhia?




KHIN 4

NAGARU TRUKPO MUNG KUTE
ANGUKHIA - 11

6. Yimkhiung

Kim khilang ching khiungmungri
mahnye kam ashang chamachihpah
alakhiah. Anye khilangnu khilang
yimachihte nyimung ahihkhiih akuk
mungute mulung tukthsute late aru-
to. Tishe nyimung khulang ariu ruhte
yimachihkhi akuk nguto tisho ju nyi-
mung, ari asuhte arihlokhukto. Asuh-
khi ato chingnii aru rukhihnu kiulung
thsukhitto, tisho ju mung Yimkhiung
Awiinteji. Jumonu Yimkhiung amutsan
‘yim tusho khiung’ Ha thiyupiim mah-
nye amutsan, “Awln tangpung yung-
sho mukhuhtan tangpung chingni
kiipu khiungmungriic mahnye akhiam
ching khulangnu khulang yimkhitachi-
hkhiah.

7. Zeliang

Zeliang tukhi ha mihtsturi khunung
mahnye pemurhukhi lah, Zeme
tusho Liangmai. Aru ju Naga
lomi chamnak khiaki lakhi Peren
District tangpung chingnu lachoh. Anyiu
khinu 1943 kam ching, C.R. Pawsey Na-
garit wung District ching Deputy Com-
missioner lachoki, ha khunung mahnye
ki Zeliang Naga truk te musuhte jijihto.
Hanangte thsupah arit mung ju angukhi-
ah.

8. Angami

Angami ha Nagaru trukpo lung
ato truk khulang-ah. Anga-
mi tukhi ha British nua mauthri-
~ jihkhi mung-ah. Ari miukhu-
4 htankhi ju-a Meitei yu chingni
» ‘Ngami’ yungsho ‘Nginpami’ ju
| amutsan ‘tumatimu rhimokhukri
mihtstrd’’.  Colonial linching,
Angamimihtsuriarizangru ‘Teny-
mia’ te jikhiah. 1832 kam, Captain
Jenkins nu api ponungru 700-800
Meitei hah hanrii pepah Assam lim
Angami miikiak chingnu hote tso.
Azorunu yihphulappuh Meitei ki
kiokhi ‘ha tangpung ching sheru
lachoh’, thiyu yihphulappuhni
alo, ‘Ngami’ yungsho ‘Ngupami’.
British azorini Angami te thri-
tyukto tusho ju yante khihnyikhi-
ungte haruk ahorite lah.

9. Chang

ChangtrukjuChongnyute ajikhisangtung %
ato chingnui aruikhiah te kinchoh. Juju ri-
hkhimsang lakhiah tusho ju sang alala
thripnit ngukukkhi lakhiah.

Tushe Chang mung mukhuhtankhi ching
pupu mauthriphulapkhipo lah. Haru
khulang muthriphialapkhi thakhi ju-a thi- =
yupum Chang ha thiyupiim Changennyu |
chingnii yihkhitkhiah ju amitsan ‘Tos-
hangte azipkhi’ yungsho ‘Ju miithi kumung
runchangkhi’. Pupt muthriphilaplokhi
ching, Chang mihtsiiri ju anyi akhiuklim : 3
nu arikhiah te thachoh. Anyiakhiuklim athsokhl ju Chaangpou ae, ju
chingnu ari zangri Chang te jikhit.

10. Chakhesang

“CHAKHESANG” mung ju poto
mahsam ching akhuhpe tishakkhiih ching-
nu yihkhitkhiah, jurii ju Cha nit Chokri, Khe
nu Khezha, tusho Sang nu Sangtam. Ju-
monu Chakhesang ju poto mahsam ching-
nu tankhitkhi lah.

Chakhesang Naga truk ju poto ahihkhuh
mihtstrd po ah juni Chokri, Khezha (Ku-
zha), Poume, Sangtam, Sumi tusho Reng-
ma yutha alala thakhuk lah.




Thiyupim:

1

2

3

4
5. Thiyutrupkhi
6. Mungmiitsan

A

. Akhuhlim — thiyupo nusani akhuhlim thiyu tankihlim
yukkhi.

. Ashulim — thiyupo nusani ashulim thiyukhiamlim
yukkhi.

. Lakhung - Tangpungkhiih lang alakhi, atanni tangkhuh
lakhi.

. Lapung - tangpung khulang ching mihtsuru lakhi.

Yutha mahnyekhiak hote athakhi.
mung mokhitkhi yungsho rhimokhitkhi.

Susuthsupe:

. Akiokhipo tusho Alokhipo:

1.

2.

3.
4.

5.

2.

3.

Zeme tusho Liangmai anye Zeliang Naga truk te kilyimki
tusho shenii musuhte jijihkhea?

Yimkhiung Awiun amutsan tumi-a? Kute thsupah kamte
arukhia?

Angami truk amihmih mung tumuaa?

‘Chakhesang’ mukhuhtan tusho arunu athakhi yupo
asukachihang?

Chang mihtsuru puhthsii puhthsi kinkhi arit miikhuhtan
akhiukkhi laknakang?

Amuzahkhipo ching yukang.
1.

Chang truk mukhuhtankhi sangtung ju

te jichoh.

Chakhesang truk ju haru poto mihtsurini

tankhitkhiah.

Zeliang ni khunung mahnye mihtsuria perulah ari ju
tisho

Angami te athakhi ju Meitei yu chingnu
Amihmih Yimkhiung trik mung ju-a




. Jihalakhi ayeshihang.

A B

1. Yimkhiung Peren District

2. Zeliang ‘Ashangkhiih zhipkhi’ yungsho ju muhite
ranchangkhi’

3. Angami Thiyutrapkhi poto

4. Chang Yimkhiung Awun

5. Chakhesang Tumutima rhimokhukri mihtsuru

. Anyikhityu chingnu nyihpe truk hopah pupuru truk khialang
mokhitang tusho ju truk yo atsttakpe nuni amurihkhi
thiyupum 70-100khiungte thritang. Hanangte: Jim,khimmihpo,
horipe alui... Nunu pekiuhpo she shitpah nuyo thiyuji yihnak-a
huhkhuklah

. Anyikhityu ching yo amutsan ayekhi thiyupum khilang khulang
yimkhitjang-
a. Mihtsurupo rukkhith pemukhunglokhi.

b. Muhi ching lakhi mihtstirii yungsho kukrukpo khiaknii she
ashangpe.

c. Atankihni alakhi.

d. Tumukhih tankhiaknu tha-a lakhi.

. Nuyo thsangyuriniu achangniu akhechoki niinu asokhipo
mukamtojang

Akukngukhi Rukkhiith Pokhuh
Limthrip Muijimkhit Liangkhi
Puhthsithsi Khiaki Thsampah

Aslihte Puthsute Ahih




G. Apolim jih-a lakhi thiyupum thrutyukkhi tan chingyo mungpo ju

yimkhitjang.

Chang Zeliang Yimkhiung Angami

Chakhesang

Kiiching miiziingpo achang la
Tusho anyi ju ayin nangte
Haju-a Nagaland, | yo Nagaland.

Kiiching amiizho la kekung ato
Tisho mungtsi kepo

| Kiching thiyuro ching jihcho
Tiisho mulungto ju alomi nuyam chingnii
lah

Kiiching yinmipokhimcho

Ato tisho mitrezungri thirithrungripo
Haju-a Nagaland, | yo Nagaland.

Riikulii Kezo S \




Thiyupim:

1. Sangrungpo — mukiak kharia ching sangrungpo ngukhi.

2. Shiwuhpo — mukiak khura ching shiwuhpo nglikhi.

3. Mungulim — muimikhiahkhi yungsho aram.

4. Akukngukhi — kiochihkhi ching kukkhi.

5. Thiyuro ching — khuri mihtsura thsungkhiak yungsho lomi

tsupu shuh-a jihkhi.

6. Mulungto — mulung tokhi.

7. Thirithrungru — thirithsi ching kiochihkhi.

8. Mutrezungri — Mulung ato, tumu atrekhi mula.
Susuthsupe:

A. Akherupo kilim khunung thsupah kheshang, jushunu mahnye
atrochihpah kheshihshu nu pimzangri ni kheshang.

B. Akiokhi tiisho alojihpe:

1. Thiyutsupi ching, ‘| yo Nagaland’ timupura sangrung tusho
shiwuhpo thacho?

2. Ha thiyutsupi ching athrutpuhnii Nagaland ching atungto
tumu ashihpo tunkhiak thrat-a la?

3. Akukkhi ju humpiakpo thiyukhian ching zahlah te athrutpuhni
tumiu amitsan thachoh?

4. Thiyutsupi ching sheru ju mutrezungri te jicho? Tusho
athrutpuh aruki thakhi nini kate limcho?

5. “Kuching amuzho lanu ju kekung ato tusho mungtsi kepo.”
Ha thajihkhi nini tima miakhiah cho?

C. Amuzahkhipo ching yukjang:

1. Kiiching sangrungpo la tusho shiwiuihpo thiyuro
2. Kuching miizungpo la tusho ju ayin nangte.
3. Kiching thiyuri ching tusho mulungto ju

nuyam chingni lah.
4. Kiching khimcho ato tusho mutrezungkhi lah




D. Isanii isayo sangrunglungrung tusho shiwiuhlungwuhpo ju kute
kiimkangpe-a? Ju thsungkhiaknii isani rhimopepo ju lumpahle
limro 3 yungsho 4 nu thritjang.

E. Kheshak(class)ju khunung mahsam thsute chamang. Apolim
jih-a lakhi thiyupumpo ju lupah khunung apan ni athulih
thiyurunpo thsakhamshang.Khunung ching mihtsuria khilang nu
achangnu poto thsungkhiak kheshang (hoju ju kheshak ching
alala kilim jihang).

Thiyuro Mulungto Amiingiipe Akuk

F. Rhimokhitpe:
Niisa mukiak ching ngukhi sangrungpo tiisho shiwuhpo pekiuh 5
momukhungang Niyo thruthum ching lupkihpah mung thritjang.




PotonU SHiHCHaM LukHi - Na-
garUnNU AzokHi Atinamo

Anyikhitpe Mukkhiahkihpo:

1. Nagaru atinamo atsiui anyikhitang.

2. Poto tinkhiak lumjihkhi atunamo thsungkhiak makshe jihang
tusho juri kiima zopu tusho rhimoakhiahpe-ah.

Anyikhityu tushihte kheang tiisho anyikhitkhukte.

Thruta lakhi tisho tha-a lakhi yante anyikhitang.

Thiyupum asopo anyikhitang.

Mujimkhitkhi rhimoa khiahpe hote thritsope jakihpu.

I R

Nagarii kiulung apan, awin
kim ching, tushokhiaku
kim thsu thsukhite tsite
poto ju yihmukhungpah
lah. Poto rhimorhiyi hote
kiulung mihtsuru apankhiak

rhiakshihchoh. Nagari
kiulung apan ching khulangnu
khulangkhiak takkihpah

lachoh. Poto tunkhiak lumkhi
lakhi ju poto lapuyak tusho
kinkhikhiaknii lachoh. Nagaru 2 N
polung potonii shihcham lukhi ZOjlhkhI (Legacy) ju khulangkmu
jipuyukhianpo khihnyi khiungte isa lung lakhi ah tusho poto ching
puthsute mutsanjihkhi khiillang lah. Nagari ju, ayaknu, poto muzhori
mihtsura-ah.

Awiin kim chingnii nagari polung poto thsungkhiak lumkhi astik tusho
hahmilang lujihkhi lakhiah. Poto ching mihtsuru khurukhiak arim
tukthsu tunjisho, juru rungpi ju poto ching lakhi mihtstra alala ni
hahmilang lujihpu lakhiah. Hanangte, murangpukhuh thuyamkhiak
mo wilkih-a tak-a pahsho, juri yampuk ju potoniikhiahte alakhiah.
Arunu jim,khimmih, thiyam ching ahoripepo tiisho pupu thuyam
ching yihnluipepo kiulung niui lang yungte phunyiri kiulung mukhiah-a

larii nushe jihte alakhiah.

Poto nushe jurii yampuk thsiumunyimkhi ju thilyam thsulojihte lachoh.
Potoni mutim ching rukkhuh yupah sanglung hanmukhungpah
tusho nyimung anukhuh tukiaknu thsulojihte lakhiah. Jumoni,
Poto juni hahmulang lute thsumutsu tunjirt yampuk ju rhangtung
thsulojihte lakhiah. Kiulung khiulang ching rhimo atoto yamkung
khialangnu rhimopu tankihkihshe poto rukhithnu rhimokhi hote kim
ching pankhukchoh.

Muthsuyi wochakchoki, kuyimki mujih rukakhin-a akung ching
yangpu kim arapani, thulu putungri milyamri khunungpo ni rhimote
alakhiah. Ha khunung junii pupu lupo ching she jukhin wini rhimote
lato. Hatluri rhimope ju khunung chlng rhimo mupanyi khiungte
mutuklote rhimote lachoh. e

Ha poto thsungkhiak

limkhi lakhi ju atsitsi [
jihkhukpe-ah. Ha hote
rhimopo nahnahte
tusho athilihpeni |
rhimoshihchoh. Ha
hote yampuk tusho
muyamrupo poto ching
chingkihachihkhi %
tikiingshihchoh. Ha B

ching ajakte,khite

asuhachihkhi lung mukupte rhimokhi lakhiah. Thulu ching anoru
yampuknu atsutakpe jimpung rhimoripo khilim thsakhamte lachoh.
Tusho mukupte rhimopah arelim, khunung tukiak ahoripe aloni
munukthulung pah khulangnu khulangkhiak jipachihkhi hotekhite
asuhachihte munyekhi kim lachoh. Kim ahihpe ching mukupte
rhimokhi tusho keangrimiinyekhi, poto ching rukkhiuh rhimopu
rukhithni  wute  alakhiah.

Nagarii polung kim ashang chingnu tankihpah rhimote alakhi
ha, kiulung ching mihzoru, murhimokhukripo ju potoni kimte
tushokhiahte lakhiah. Tsuhri athriuria polung tusho aliperi polung
tusho tsuhru polung laru,khiaku she aliperiu tsuhri lung lang alari
tusho tsuhri niuperi lung larii. Murerupo, jingkhah mitsayangru
mihtstra tusho punkiangplinruri mihtsiri she potoniikhiahte




lachoh.

Nagaru poto ching
puthsukhi yaklipo ju-a
atungto rhimopo, poto
mulungkhi tusho poto
tsukhi lang lute lakhiah
tusho pumlangzi
rhimo suhmih niG poto
§ pungkhikhi hopah

murhimokhuk. Awin
nyimungpo kim ching nangte khihnyi khiungte, Nagari kiulung alala
ching kiupumnu alo putungri thsiikhi lah. Murung ju-a kiulungripo
alalanuakiangnuyihnute lachoh. Akhinte thuluthsupungtangpungpo
ching a, kam apan kiulung zorupo shoruachihpah kiupu mukiak thulu
thstipanu rukhuhnii pungkhite alakhiah. Tisho kiupumnu matim ju
kim tusho mujih yangpt rukhuhni thsakham. Jushu,khiang apante
yungsho kuk apan tiisho yampuk apan aretungpo mutsanmaukhite alo
champah mihtstura alala aluthsushih.

Lumjihkhi huhte tusho rukkhuh mihtsiri ki wuntre jihte tusho
mihpum, khunung,khiang tiisho kiulung rhangtung lapukhite atungto
Nagari poto ching lakhiah. Jumonu, yakzan tusho thsumuchipi she
poto lumkhi yante pungkhite lakhiah. Ha hote rukachihpu tisho
athsimiinyim zhiptote, mutsute akhiahkhi tisho rukkhith shuhkihpe
limkhi, zuzu tisho poto ching junoachihte mulapu rungkhit. Hari
ju poto ching atungto rhimo atsu lumkhi tusho shihcham ah ju isa
alalanu alumkhitpe-ah tusho mutuklote rhimote alape ah ju hote
mutukhiak.




Thiyupim:

1. Zojihkhi (Legacy) - tumukhuh lan khilang chingnu khilang
muhahkhi.

2. Mauatsanjihkhi — tumukhuh tinkhiak mutsanjihkhi.

3. Mujunokhi — amutsu limront muarhimopu.

4. Takkihpa — chingkih achihpa lakhi

5. Jipuyukhianpo — Ahokhi nyimungpo yukhian.

6. Wochakchoki — thulu ching rhimo thsukhi.

7. Mupanyi — Thsupa amukhiamkhi rhimo.

8. Ajakpe — Mausuhkhi ching yukkhi.

9. Munukthulung — Ato ju anyikhuiihlang kamshihkhi.

10. Murhimokhukri — Suhmuh mulard.

11. Kiupiumnu — Kiulungri alala tukhi.

12. Kuk Puh khillang pe khiilang chingnu ariira.

Susuthsupe

A. Akiokhipo aloang.

1. Isa Nagari lung poto thsungkhiak liumkhi asuik lakhi nini
kite mukhiahcho?
Poto thsungkhiak lumkhi hote tiumupuru ali thsticho?
Nagaru tukiak thulu kite chamachihte alakhia?
Nusa truk ching potonii rhimorhiyikhi amutsan mahnye
jihang?
5. Potoni kiute mihzo mihtsuri kiimte alakhia?
6. Potoni kute kelu thsupe rhimo rungte alakhia?

honN

B. Thiyupum asopo lupah thiyurunpo kutah thsute thsakhamjang.
Zojihkhi

Matsan jihkhi

Kuk

Kiupum

Muajunokhi

apwNS

C. Nagaru poto lumkhi tunkhiak haru thajihkhi ju (tuktu ah) yungsho
(mutak) na thajang.
1. Nagarukhiak alo ariim tukthstni rhiakkhi ju petsuhrini lang
rungchoh. (Tukthah / Matuk)
2. Atungto poto tsupi tunkhiak pumlangzi tsukhi nii luchoh.
(Tuktaah / Matuk)




3. Jim hipo ju potonii rukkhiih atungri thsiichoh tiisho
alalakhilim atsuni ahiuh-a jihchoh. (Tuktaah / Mutuk)

4. Yakzan tusho thiyukhum zopu thsungkhiaknu poto pungkhikhi
luchoh. (Taktaah / Mutik)

5. Poto rukkhithnii kuhi mutsute larupo mihtsura, murerupo,
jingkhah mitsayangru, shinpeshinpuhrii, mapanathsangru,
punkiang punnuri kiimte lachoh. (Taktaah / Mutik)

. Poto thsungkhiak liumkhi ju khepung ching akheritpo nushe

khilangnu khilang kiimachihpu tisho rukkhih khera tsupi

jakihpe thstuikhuk lah. Nuni niisa rukkhih kheri lung rhimope

athsokihjang:

1. Apahpekhiukiu muthriachihte yahkeangang. ( )

2. Rukkhiih kheru khepung ching marukhukri khilim thrathium
jihachihang. ( )

3. Khurukhiuh khepung ching anyihpuh/anyihpe khahkeang
arusho ji hachihang. ( )

4. ‘Tukhiakkhi tusho ngulokhi’ thsangyuri ki yushak jihang.
()

5. Khepungkhiungshak ching hum zotam, pinkiupo tsute
thsakhamang. ( )

6. Khepung ching apahpe thrii-a apahpe khiukiu ching yukang.
()

7. Thsangyurunu thsangyu choki muyankhukri kilim
anyikhitshihpu rungang. ( )

8. Rukkhiih kheru yungsho sherii yampuk ching yihnupii la juru
thsungkhiak sho thre-a rungang. ( )

9. Khepung yamkhiungshak apung ripit rihtopepo mustihang.
()

10. Khepung ching sangpunpo tusho sangtungpo yangang.
()

11. Khepung yamkhiungshak ching zutthsujang. ( )

12. Khepung ching anyinyiru tisho suhmuh mulariukhiak thstini
jihrukhiaknii khimkhitang. ( )

. Rhimokhitpe:
Akhiahphui shuhpah nukhah yan shitkhitang tisho hariu khahpo
nu kate pupuriu mihtstrd rungchoni thritang.

. Atrurl yimkhitpah, nusa trikshih rungpu thsuite limro lakhi
tunkhiah nuke asukachihang.

KHiN 7

Anyikhitpe Mukkhiahkihpo:

1. Nyihpe truk yo thinyo tusho amitsan tunkhiak anyikhitang.

2. Muhri trukpo yo thiinyo miukhiahang tisho juru tinkhiak asiih
jihkhi jakihang.

Thiyupum asopo anyikhitang, thiyutimkhuh tisho thiyurinpo
niuyo thiyurunpo ching ahoriang.

Anyikhityu tushihte tisho anyikhitkhukte kheang.

Nyihpe yu chingni thakhitkhukte thrutang tusho thaang.
Athritkhi tisho thiyuni ahuhkhi yante mukhiahkhukang.

=

2

Nagaland ju thinyopo lomi ah te mukhiah lah. Nagaru trukpo alala
ching puhyo thunyopo lah. Ahihpe thiinyo ju phanthulu rhimorhiyi
khiak chingkihpah lah timutusho atiso kim ching phanthulu julang
aru thsungkhiak atungto rhimokhi lakhiah.

Jipuyakli yante, kinkhi munchikim ju thunyopo kim ching wuto
Arimpuh ki khiakrakchoh. Tsuhyungkhi tisho asuhachihkhi haru
kimpo ching zhihote luchoh.

Aori trak thsungkhiaknu
Moatsu ha atungtope thiinyo-ah.
Mujihpo yang tunglim Khito 2"
nyimung liangkhichoh. Thinyo |
mukkhiakkih ju yimlu-
pu thsungkhiak Thrun- §
puh munguhmuhi khi- -
angyukchoh. Haju hashe mijih yang klm khlsahte rhlmo tungllm
asuhachihte suhakhimpu kim-ah. Athra tusho azoperu aru
nyihpe jipu zulu atsutak khumpah lalimyakli rhimorhiyipo aphu
aphu ching shihcham luchoh. Kim ahihpe ching wungto mo
ato thsupah ju muhite aru tsunte, khiun thsiite, shungliu tho-
achihte tusho shih le ayungpe thsakhampah anyo jite pinchoh.

Mongmong

¥ Mongmong ha Sangtam-
‘¥ ri thinyo polung atung-
' tope-ah. Muphu khinu 3
- e 'g/', nyimung liangkhichoh.

{08 Mongmong amitsan
‘ltin  rukkhiah’.  Ha
thinyo lukhi ju, thinyo
ha achangwu jikhi ‘Laji-
ba’khiaknu lum atsu ali ngupah tsute yimlupi tisho latsiih layung-
pu thsungkhiakni liangkhichoh. Yampuk apan ‘Musuyangtip’ lung 3
(Lajiba tunthsite) mushuh phulung zopah munchikim kinguan leang-
khipah tunglim tukte amukhi tankihchoh Ji tusho jim ke niu lung-
po kinguanchoh. Ha yanalunte anyo jichoh tiusho astuihachihchoh.

Bushu or Bishu

Bushu yungsho Bishu ha
Kacharirii  thsungkhiaknii §
thiinyo atungtope-ah. Kam =
apan Yungphu khinu 27t
nyimung liangkhichoh.
Atsutsu nua, ‘Bi’ amitsan

tamkhuntamni kipu ‘Shu’
ju  mungtsii thsungkhiak
khiangte zhipkhi. Ha thinyo :
ha yimlu tunglim thulin mahsam chingnu liangkhichoh. Akhuhpe ju
BusuJidap,yanalunte SuremBainotiishoakhiamchingHangseuBusu
te ariichoh. Huh chipi Phangsla thsakhampah kiulung ytizahpung ki
zipshihchoh. Khulangki chipi ripit lunglim azah-a pahsho, lalimyakli
rhimorhiyipo khun, atsunkhi tusho jipi horipe harupo pepahle
leangkhipah. Ha thinyo hashe Muri (khungpi) khunshak tiusho
sangtan kingkhi mitiuchingtiilang atstitaknu awiikhi ni miitsanchoh.




Mileingi

Zemeriu thinyo Mile-
ingi ha mo nu tsang-
khitkhi thiinyo-ah.
Khishang khinu
11* nyimung luchoh.
Haching mo thsukhi
atungto ahorikhi lah.
Musuhkhitru ath-
ruponii  khiangyam
ching huh asonii mo
thstuchoh. Thinyo
mukhiam  yichoki-a
ha mo ju wungto ching yukhiukshihpu mukuk. Thunyo athrinmih
zhopu thsungkhiaknii, mahnyenyi thiinyo nyimung mukhiung choki
athru tusho aliperu khulangnu khilang tiukiak puthsite chamkh-
itchoh. Mileingi ha Zeme athripo kilim Thrunpiih ni suthmih tisho
mutrezung jihshihpi, ju hote arunu thiriri tisho miatum shiwuh
ching ni ari mihtsuru khumto pi thsungkhiak munchi kim khi-
akrakchoh, anyoji suhtahte thsute wichoh tusho mahnyepi ny-
imungni runpah aliperipo she liangkhikhi ching perungchoh.

Monyiu

Monyil ha Phomri
trik na  Anyiukhinu 1st
nyimung liangkhichoh. -4
Ha ju-a kamso thinyo M
puthsii puliah. Ha ju-a -
aliperukhilim amuzho
tusho akin jihkhi puthsute
musuhkhitkhi thinyo-ah. == » § (4 S s £
Ha kim ching yamkhuin ching athri pumkhepo ni chmyurupo rhanga
lartipo tusho aliperu tsuhripokhilim amizho huhpii thsampah thsute
jim ke atsuitakpe tisho jim atsunu thsakhampah jihchoh. Kumungripo
shih tusho ayungpe jihachih tunglim thiinyo akhiamkhiungte
poto anyojikhi, khun thsiuikhi tisho atsunkhipo she lute wuchoh.

34




Haru thiyupumpo tiusho amutsanpo anyikhitang:

1. Chingkihpa — Tunglun achihte lakhi.
2. Munguhmiuhi — mumukhiahte alachoki ngukhi.
3. Thunyo — Mihtsurupo miukhongpah
tsihyungte lakhi.
4. Muithriachihkhi — Khilangnu khilangyo mutrikhi.
5. Thsampah — Tiamauakhuh jihkhi.
6. Khinu akhiukkim — Azhin ching ayin ngukhi.
7. Musuhkhitkhi/tsangkhitkhi — Amunyan amisuh
kamshihkhi.
Susuthsupe:
A. Truk thunyokhiak aye shihang.
Truk Thinyo
Monyil Ao
Moatsu Kachari
Bushu Phom
Mileingi Zeme
Mongmong Sangtam

B. Jihalakhi akiokhipo aloang:

1. Nagaru shepi thiinyo hote aliperi kilim misuhkhitcho?
Athraponu ari lipert khilim amiizho tisho akin kiute huhcho?
Mileingi thiinyo ching mo atungto ju timi-a?

Ao ri truk atungtope thiunyo ju kiipi a? Tumi thsukhi lucho?
‘Mongmong’ amutsan ju tumu-a? Tumu thsikhi lucho?

Mung ‘Bishu’ tikhi amutsan tuma? Ha kim ching khunshak
thstputhsult kukruk kiipu ahoricho?

areON

C. Anyikhityu khia tunglim jihalakhi thiyurinpo pan-ang:
1. Musuyangtip ju minchikim kinglan .........cccoooviiiiiiiiiiiininnennnn,

3. Mileingi thunyo kim ching huh aso chingniu mo thsuchoh
tusho arU jJUMUKUK ......coieniniiiii e




tusho asuhachihpi kim-ah.

D. Lumang tusho thriatang.
i. Tumi thsuikhi Nagaria thiinyopo ha phanthulu rhimorhiyi
khiak chingkihachihla te nunu limcho?
ii. Monyiu thiinyo hote Phom athruponi ari liperia khilim
amuzho tusho akin jih huhchoh. Arini hate thsiuchoh te nunu
tima thsukhi lumcho?

E. Thinyo hote petsiih, muyamru tisho kionyorupo rukkhiih
mukhungshihchoh. Christmas jushe isa alala nu liangkhikhi-
ah. Christmas sangtung tokihang. Nuyo muiruhtakkhi zit
thstzuthsutokhi nit amikhiak akhiahphu mujujang.

F. Nusa thunyo kim ching nuna timuapuru thsiinyelanu ju tinkhiak
asukachihang. Muthriachihte apolim jihkhi akiokhipo ju
kioachihshang:

Nusayo thunyo ju kilyimki nyocho?

NUnw ju thsungkhiakni tumu jukhite muriahtakla?

Hoju liangkhipu thsite kiching wiicho?

Nusa thunyo ching tsuihyungpe atsutakpe tumupuru

thsakhamcho?

Khun thsiikhi le atstinkhi ching ntiinii shihcham luchonah?

hPon=

NAGARU TRii kpo MUNG Kit
AngikHia - 1l

Anyikhitpe Mukkhiahkihpo:

. Nagari trikpo mung anyikhitang tisho ari mukhuhtankhi
lapungpo thakhitang.

Nagaru thiyukhian tinkhiak anyikhitang.

Anyikhityu tushihtekhiang tisho anyikhitkhukte.

Athrutkhi tusho thiyunii ahuhkhi yante mukhiahkhukang.
Thiyupum asopo anyikhitang.

Pupura truk ching yakliatsii lakhi makshe jihpu anyikhitang.

_\

11. Kachari

Kachari mihtsuri halimromahsam chingnii #8
arii truk mukhuhtankhi lah. Akhuhpe 2
yukhian ching thakhi ju, Kachariru jiptripo &
ju Bramahputra tusho Koshi ayungpo
tukiak ching lakhiahte rukyukhian ching §&
tha lah. Ju mi]kiak kiju Nepaliru ni Kachar

ki ju Kacharl te jichoh.

Mahnyepii yukhian ching J.D.
Anderson nu athakhi ju Kachari ha Koch |
mung chingnii akhiukkhiah ju North &
Bengal yo Koch kiulungthsiikhin chingniy "8 ¢

arukhiah. Haju ha Assamrunu Koss te awuhkhitchoh tusho Assam
mihtstirini Kacharis ju Kossari te thachoh.

Mahsampi yukhian ching N.K. Burman apint athakhi ju Northeast
mukiak ju awin thiyutsupi Mahabharata yukhian ching thrit-a lah,
tusho ‘Kachcha’ te jichoh, ha yu amutsan alo mikiak thripkhiih kekim
khiupah alakhi tusho lunghuponi rhii nangte khiungtopah lakhi-ah.
Akhuhte alakhipo ju-a Kachcharis yungsho Kacharis lakhiah.




12. Khiamniungan

Khiamniungan trik ching kiulungpo
jukhite atsutak tumatusho aru
ju India tusho Myanmar alo
chinrukhi tangpung ching lachoh.
Khiamniungan tukhi ha thiyu
mahsam chingnii  akhiukkhiah.
Khiam amiitsan ke, niu amitsan ato
tusho ngan amitsan akhiukpung.
Jumonii Khiamniungan te athakhi
amiutsan ju ‘ke ato yungsho ayung
akhiukpung.” Ha jikhitkhi ju ayung
ato among ‘Laang’ te mukiak ching
lakhi, junu Chindwin ayung Myanmar
ching pukyukkhi. Laang ha atungto
ayung Khiamniungan lo ching lah.

13. Pochury

Pochury mung ha thiyu mahsam
chingnii akhiukkhiah. Po ju Sapo
chingnii artikhiah, Chu ju Kuchury
chingnii, tisho Ry ju Khwiry yu
chingnii. Hari mihtstrid khunung
mahsam ju Myanmar chingni
puhlimro nu khiaki lakhi Pochury
loching rimkhitkhiah. Kam anukhuh
tunglim, khunung mahsam ju
khunung khiulang ching rukkhih
thstiirupah Nagariu trik kamkhiah.
Sapo khunung mihtstird  ju
Shaphongri kiulung chingnu aruto,
Kuchury khunung ju anyiakhiuk
jingpolim Nagaland thripni arukhiah
(khiakii  Myanmar jichoh) tiusho
Khwiry khunung ju anyiakhiuklim
Nagaland chingnu arikhiah jushe
Myanmar pukkhup lah.




14. Rengma

Rengma trak te amukhiahkhi
ha anyinyipe thiyukhian mukhuhtankhi
& mMmung-ah. Ari yutha chingnii artinii hate
= jichoh Nzonyu. Nzon amiitsan mihtsiri
tusho Nyu amutsan mihtsurupo, jumonu
Nzonyu amutsan Nzon mihtsurupo.
+ Araponu Nzon Tegibu truk ching
athrungri ato mung yante aru langri
4& ji-a lukhiah. Apinii Terogvii wungkhiak
kiulung khimshuhkhi ju Tegibuphen te ji.
Jutialalashe Rengma te athakhi yu
ju pupl limroni akhiukkhi lah. Kam
anukhuh tunglim, kilyimki Assam ching
LR British  mihtsura  artikhiana, arunu
Ahom klu ungthsupuh shorupu mulung. Tushe kiulungthstipuh nu
muwite thirithrungri Keyhon amuthri wushih. Keyhon ju miretahte
jipura zutthsujih, tusho British zoruponu me ah te lum. Apinu thiyu
yihphulappuh ki me nangte angukhi ju kiokhi tisho api kilim alojihpuh
ju Rema lakhiah. Jumonu British zoruponi ha shorukhi chingnii mung
ju Rema yungsho Rengma te trik mung jijih.

15. Sumi

Sumi truk ching-a ari truk mung
mukhuhtankhi yukhian ahihkhih
lah. Sumi amutsan withkhe
‘se’ amutsan mahsam chingnil g
mukhuhtankhi kinchoh. Haju-a
Angamirii, Chakhesang tisho Sumi
ari ju mihtstirt khilang tsuhripo
rukkhth Khezhakenoma ching lakhi
riukyukhian hote athakhi lah. Sumi
ju akhiampuh tsuhri. Sumi jipurapo
ju Sema te jite alakhiah ju amutsan
mahsampu  tsuhri.




Jutiia lalashe khiakii she pupu yukhian ching thakhi ju Sumi te athakhi
ju akhuhpe kiulung thsukhitkhi chingni artikhiah ju kiulung Swemi te
alakhiah. Khihnyi-a Sumite miukhiahchoh.

Mahsampi yukhian ching thakhi ju Sumi tukhi ju jipuri mung Supu te
alakhi chingnu akhiukkhiah.

Phuyipt yukhian ching thakhi ju Sumi ha khiungmungriimahnye mung
Tukumi tisho Suwumi thsurupah ajikhitkhiah. British mihtstrupo
nushe Swemi mung ahorite lato, tisho akhihpe Sema te kamshihpah
1992 ching Sumi te mumuthrichoki khiungte Semate ahorite alakhiah.

16. Ao f

‘Aor’ tukhi mung jikhi jua ‘Tikhu keto
hokhi’ muishite yungsho ‘hoto’ yungsho
tsochoh’ tukhi chingni ajikhitkhiah.
Aor ching jua Junglir tisho Mongsener
hanangte zahlah. Thiyukhian le akin
ayanniia, Lungtrok tangpung lungpo
chingnu akhiukkhiahte lah. Aru juching
rhangtung atsiinii late wuhjapujate kam.
Jumond juru mihtsiripo kiju Junglir-te
jichoh.

Mongsener jua South-East Asia
chingnu Irrawady tisho Chindwin
keto hote arupah Jungliyimti ching
lakhiah tukhi kinchoh. Mongsener tukhi
jua Putu Menten ching mihtsurupo
akhualokhi ayannu ajikhitkhi-ah. Putu
Menten yo mihtsuripo jua pinkiu ching
muthriachihte rhimochoh. Hojumonii, Mongse tukhi amuitsan jua
Putu Menten ching mutukzhakte muthriachihte awiikhi khiilang-ah.




Thiyupim:

1.
2.

3.

as

TP Ne

=0

Khimshuhkhi — kim ashang rhimote awiipe tankihkhi.
Lomikewung — mihtsuru khuria yungsho truk kharana alo
putungru thsukhi.
Tsuhsonyusopo - Kim ashang lapah atsorikhiak chingkihri
khura.
Kiuthsiyampuk - yakzan shuhru yampuk chingnu arari.
Yihphulapru — khuarukhih rhimo ju khiillangkhuhnii
athakhi yutha pup ching yihphilapjihkhi.
Shoruachihkhi — tumukhih rhimoakhiahkhi.
Muikiak - Kimtsiih mahnye tukiak lakhi.
Lunghtiponu — Murung nangte lungatopo lakhi.
Pukyukkhi — Ke pokte arii khiilang chingkhiungkhi.
. Anyiakhiuklim — Tukulim piang.
. Matukzhak - Alochote.
Susuthsupe:

A. Haru akiokhi alojang:

1.

2.

3.

4.

5.

6.

Kachari trik mung mukhuhtankhi yukhian mahsam
yihnakjang?

Khiamniungan te ajikhi yu amitsan tumii-a? Juki kite
thachoh?

Pochury truk ching mihtstirit khunung mahsam rimkhitkhi
mung thaang. Kuchingnu ari thsurupah Pochury truk
kamkhea?

Rengma truk ching mukhuhtankhi yukhian mahnye
asukachihang?

Sumi trak rimkhitkhi chingkhiungmungrit mahsam yukhian
thakhitjang?

Junglir le Mongsener mukhuhtankhi tiinkhiak ju thanakjang.

Amuzahkhi ching yukjang:

1.

2.
3.

Nzon Tegibu ni kiulung thsiikhitkhi ju
Terogvi wungkhiak lakhiah.

Pochury mung ju thiyu chingnii arukhiah.
Khiamniungan trik kiulungpo jukhite atsutak tumutisho

ari ju hanye tukiak ching lachoh tusho
Kachari mihtsira ju chingnii mukhuhtante

ramkhitkhi lah.

5. Sumi te athakhi yu ju Angami wuhkhe chingni

mukhuhtankhiahte kinchoh amutsan mahsam.
6. ‘Aor’ ching jua le lah.
C. Haru ayeshihang:
A B
1. Kachari Kekim nu khiupah tisho lunghi nui rhi
thstpah lakhi alo mukiak.
2. Khiamniungan mukhuhtankhi phiyi yukhian.
3. Sumi Dikhu keto hokhi
4. Pochury Nzon mihtsuru
5. Rengma Ke ato yungsho ayung akhiukpung.
6. Aor Myanmar tusho India ching ngiichoh

D. Haru jih-a lakhi yushakpo ha Tuktuah yungsho mutik tukhi
thajang.

a. Sema jua 1992 kamni riinte truk mungju Stumi-te muthrito.

b. Pochury triik jua China chingniui shu ahihkhiih chingnu
akhinte arukhi-ah.

c. Kuyimki Britishripo Assam ching arukhiani, Ahom
kiulungthsupuh nu athrungri khulang Keyhon pepah aru
shorupii wukhiah.

d. Khiamniungan tukhi thiyupim jua thiyupum mahsamnu
mujimrukhi-ah.

e. Nepaliripo hote Kacharirupo khiak jua Kossari-te jichoh.

E. Atruachihpah hari thiyuptimpo jih-a lakhipo ju thiyurin
athulihpeponiu thsakhamkhitjang. Hojuju kheshak ching
huhachihang.

Tankih Tunji Akhinaliin

F. Anyikhityu ching pupuru truk khalang mokhitang tisho nint
ju truk ching murihkhi 70-100 thiyunu thritang hanangte:
jim,khimmihpo, ahoripe. Nunu pekiuh she shitkhitpah niuyo
yumuk yihnakahuhpu kuklah.

NAGARU MIHTSURUNU
AHORIPE - YIMKHIUNG

Anyikhitpi mukkhiahkihpo:

1. Nagaru nu jipuyakyo ahoriarape tusho kute ahorichoni
juru mukhiahkhukpu.

2. Jipuyakyo ahoriarape amutsan lakhipokhiak
mukhiahkhukpt

3. Nyihpe trukshih jipuyak tusho lalimyak mukhiahte
lakhukpu.

4. Triukshih aphuaphuyo lalimyakpo mukhiahkhukpu.

5. Anyikhityu anyikhitte khepah arhimope jiha lakhi ching
yihntipepo yimkhit-a lukhukpu.

6. Mulunglamte tisho khiahkhitkhukte khunung, atruachihkhi
yungsho kheshak apumnu atsangachihkhi ching anyikhityu
tunkhiak thazuthatokhukpu.

7. Nyimung-apan asukachihkhi ching anyikhityu chingyo
thiyupum aso jih-a lakhipo shuh-a yihnukhukpd.

8. Athrutkhi ching thsang athakhi ching thsang thiyu tiishihte
yihnukhukpu.

Nagaru trukponi ahoripe ahihkhuh ahorichoh. Jukthiilahpe puhyo
kuk,khiang, kiulung chingnu ariuchoh, atungto thsite thinyo
kim ching arihpah azhihachihpii ahorichoh. Harii ahoripe hote
jipuyukhian wuntrekhi rhimoahuhchoh. Ha ju-a isa alari lalimyakli
liangkhikhi khilang-ah.

Jipuyakli ching mihtstripo nu ahorikhi junii rhangtung ching
thsangyukhi tiisho akiangkiang kim ching ahorikhi lah. Khirii Nagaru
ahoripe juni rhangtung lape thsangyuchoh hanangte: mo thsukhitpu
ahoripe.

Nagari mihtsurupo nu khihnyi khiungte asuhpu khiak khiahkihpah,
poto ching reangzahlope, chingkihachihkhi, jihachihkhi tisho
lalimyakli rhimo tusho jipuyakli amukhiahpe jihakhinte ahorichoh.
Yimkhiung mihtstrani ahoripe mahnye:




1. Khiyih:

Haju-a Yimkhiung truk ching ahoripe
khulang-ah. Khuyih ha hiihkeang amurak aji
atoto lachoh juju miutim ching atung phukih-a
lachoh. Aliperipo nu ha khiayih lupah
khunung yungsho mihtstra atiumkhihnu
ahorichoh.

Huh ni mahsam,khim-a zhipshihchoh. Haru
tso ki (yanglong) te jichoh. Ahoriripo nu
mahsamkhiak jipa lakshihpah khuyih ju
trishihsho ju ayannu akuk khejihchoh.

2. Shung nyihkhi
Ahoripe pupu isa Yimkhiungri ahorikhi ju

athriipo nii shung nyihkhi. Ha shung nyihkhi

ju aru alala rukkhiih shung ju jipa alo akiam

ching nyihshihchoh. Ha ahorikhi mukhiahkih ==

ju khalangni khulang shungkhiak khamshih |
yungsho shangshihchoh tiusho shepii shung
ju aruhkhuh nyihchohnu khiahchoh. She |
shung ashangpe nyihte azhippanu jupuhnii ©

akuk nguchoh.

3. Khiamniungan nii achang jukkhi

Ha ahoripe ju Khiamniungan truknu

ahorite lachoh. Hajua khihnyi
shito thiinyo kimpo ching ahorichoh. Atuso-a
thiri thsupu yuchoki yungsho shihjim ytichoki
ahorite alakhiah.

Athranungtsiingpo nu alo akhiam
ching thsih shung-a zhipshihkhi
jukhote yungsho kiulung muhite
shahwun  thsikhi  jukhote alakhiah.
Ha ahoripe mukkhiahkih ju
athrunungtsung poki rhungrhungte,
kurhangte tusho mulung tote lashihpu
thsangyukhi lakhiah. Shepuni thsuh
yungsho shahwiin ashangpe jukhopanu
akukri khejih. Akukrukhilim-a atsupe shih
tusho yukhu kiptuhte lakhiah.

|

Thiyupim asopo.

1. Azhihachihpu - timuikhuh thsungkhiak nii azhihachihkhi

2. Thsukhitpu - aso thsakhamkhi

3. Riangzahlote - sihmuh aso ngulokhi

4. Yanglo - timikhuh mujih aso yangkhi

5. Shihjim - mutim-shiwih laksahpi murangkhi
Susuthsupe:

A. Akiokhipo alojang.

Nunu tumuthsupi khiayih ahoripea?

Shung nyihkhi ahoririt mikkhiahkih ju tima-a?

Khuyih ju kate ahoricho?

Tumuthsukhi Khiamniungan ni ashang jukkhi ju mulung tori
thsungkhiak lang-a?

5. Khiamniungan nu ashang jukpe ju kite ahoricho?

6. Nagaru mihtstripo niu ahorikhi ju tumukhiahkihkhipo-a?

Pon=

B. Thiyupum aso anyikhitkhipo nu thiyuriinpo thsakhamjang.
Azhihachih

Thsukhitpu

Riangzahlo

Matim

Chingkihachihkhi

Jihachihkhi

cakhwn=

Anyikhityu ching khepah thiyurunpo ju akhikthsang.
1. Thunyo kim ching arihpah .
2. Khura Nagaru ahoripe junu lape
thsangyuchoh.
Aliperiipo nii ha lupah khunung yungsho
atumkhuh ni ahorichoh.
4. Ahoripe isa Yimkhiungrupo nu ahorikhi ju-a athrurapo
nu .
5. Shepunu thsiih yungsho jukhopani
akukri khechoh.

w

D. Alungkikhi thiyupimpo mokhitang.
1. Nagaru nu ahoripelakhiju-
(a) ahihkhiih lah
(b) atimkhiih lah




(c) khulang lang lah.
2. Khuru Nagari ahoripe ju ni rhangtung lape -
(a) Thsangyuchoh
(b) muhuhchoh
(c) pahkhichoh
3. Khiyihju -
(a) Amuye lachoh
(b) amurak lachoh
(c) amitri lachoh
4. Shung nyihkhi ching akuk nguru jua-
(a) Nahte akhiamri
(b) Ashukhiamte akhiamri
(c) Aphulungpe
5. Athrunungtsiingpo nu akiam lo ching shung-a zokhiju-
(a) Nuk
(b) luh
(c) thsuh

E. Thiyuriinpo akhiukkhi ching shitkihang (V) tiisho thiyuriin po

makhiukkhi ching shittoang (X).

i. Shung nyihkhi ju aliperiipo nii ahorichoh. ()

ii. Khilyih ha hiihkeang aji amurak atoto ahoripe ching shuh a
horichoh. ( )

iii. Khiamniungan nu ashang jukkhi ju mulung toriiyo-ah. ( )

iv. Khilyih ahorichoki hih tso mahsamkhim-a zhipshihchoh.
()

v. Khiamniungan nii ashang jukkhi ju, athurupo ni sang me
takkhi kumung jukchoh. ( )

F. Khunung thsupah rhimope:
Thsangyuru hote kheshak ju khunung mahnye thsiite
chamnakjang. Khunung apan kilim anyikhityu chingyo ahoripe
khulang khulang chama jihpah ahorishang.

G. Atruachihpah rhimope:
Atruru mokhitpah muthriachihte nisa nit muruhtakkhi jipuyak
ahoriarapepo kite ahoricho tusho tumu thsukhi marahlani ju
tunkhiak asukachihang.




NAGALAND CHING
THGNYOPO - il

Anyikhitpe Mukkhiahkihpo:

1. Nyihpe truk ching thunyopo tusho jurit amitsanpo anyikhitang.

2. Muhru tratpo yo thiinyo mikhiahang tusho juri tinkhiak astih
jihkhi jakihang.

. Thiyupiim asopo anyikhitang, thiyutumkhuih tusho thiyuriinpo
nuyo thiyurinpo ching ahoriang.

. Anyikhityu tushihte kheaang tusho anyikhitkhukte.

. Nyihpe yu chingnii thakhitkhukte thrutang tusho thaang.

. Athrutkhi tisho thiyuni ahuhkhi yante mukhiahkhukang.

Nagaland ju thiinyopo lomi ah te mukhiah lah. Nagaru trukpo alala
ching puhyo thunyopo lah. Ahihpe thiinyo ju phanthulu rhimorhiyi
khiak chingkihpah lah timutusho atiso kim ching phanthulu julang
ari thsungkhiak atungto rhimokhi lakhiah.

Jipuyakli yante, kinkhi munchikim ju thinyopo kim ching wuto Arimpuh
ki khiakrakchoh. Tsuhyungkhi tusho asuhachihkhi harii kimpo ching
zhihote luchoh.

Naknyulim

Naknyulim thunyo ju Changri yo
ah tusho 31st Langzii khinu ching
liangkhichoh. Naknyulum thinyo ju
amiting ju ayinni akukkhi amitsan-
ah. Changru kinkhi ju kim khulang
ching alomi ha amitingni phutopah
alakhiahtushomihtstiriponiatumushe
murhimokhuk. Tushe mihtstriana
amo mahnye kihkhi khuzi laksah
tunglim lang alomi ching amiting
khiamapah. Jushu nulang, Changrini
akuk ngukhi tinkhiak Yinmi Arimpuh
kilim asuhshihte ha Naknyulum ju

liangkhichoh. Pupiri thinyo nangte, mihtsuruponi horipepo she
ha kim ching ahorichoh, jim tusho thunyo kipachihte shihcham ato
luchoh. Jutualalashe ha thiinyo kim ching-a arunu mutsiinchoh.

Ngada

gl Ngada  thunyo ju
¥ Rengma triknu 28t
3 Hanto khinu ching
&2t liangkhichoh. Haju-a
F yimlukhi  akhiahkim
#t pankhi  mitsanjihte
liangkhichoh. Ha
- thunyo ju nyimung 8
. (tuzhah) mutuklote
' - = liangkhichoh. Nyimung
khuru yukhu Ilangkhlchoh kluyuk musuhchoh tusho jipurupo she-a
pahri kilim jim jihchoh, ke muyihchoh tishokhimmih tusho zilupo
musuhchoh, thunyo jimpung tsuhchoh, tsintsah horichoh, tusho
pupuria khiang ching liangkhikhi ching perungchoh. Nyimung 8
(tuzhah) pu ching mihtsuria alala thsungkhiakni atsutak tsithyungpe
thsakhamchoh. Ha thiinyo tsiih tunglim, Rengmari ni akinkhi ju
sheru ju kam shetunu arii rhangme kiulung chingnu tsochoh tusho
asherii lo ching wichoh.

Yemshe

Yemshe ju Pochury trik ching
atungto thinyo khilang-ah. &g
Ha thinyo ju 5" Khipung khinu §§
ching liangkhichoh. Haju-a $%
yimlu tunglim lukhi thunyo-ah. %
‘Yemshe’ amitsan thiyam yo
rhumthiinya yungsho thiyam ¢
chingnii jim arhim thinya |
akhiukkhi. Jipuyakli yante, ha |
thinyo ju nyimung 22 pante |
liangkhichoh tiusho akhiam
nyimung khite atungto lachoh. !

Haju nyimung ju musiuhkhitkhi lachoh. Yemshe ju khulangni khiillang
nyak pahachihkhi, awun muyamru thsakhamlokhi, muyamria aso
thsakhamkhi tusho yamkhin kampu paplapkhi. Kiulungripo nui
kiulung musuhte, jingtsah limro, kekhippo, thulupo musiihchoh,
tusho pinkhiamyam tangpungpo thsiichoh. Ha ju-a mulunglam aso
tankihte liangkhichoh.

Miu

B Miu ju Khiamniungan truk
B & ching atungto thinyo ah,
| tisho peril kilimpeang
~ phileripo  thsungkhiak
thiinyo liangkhichoh. Ha
thiinyo ju 5™ Anyiu khinu
ching liangkhichoh
: : - =% - tisho ha nyimung ching,
klinyiripo nu, munguhmuhl aru phulerupo kilim khiangyuk jihte
tamkhuntamni jihchoh. Junangte ari phulerupo nushe kunyir
khilim thsampahpo hari, khimmih, nuk tusho jimawo shuhjihpah
shoruchoh. Ha thiinyo nii peri kilim kunirt tisho chiniuri tsuhripo
tukiak chingkihachihkhi tukiungshihchoh. Jipuyakli yante, thulu ching
shiwuhpo lupah kingauinte tiusho aru Arimpuh ki jim jihte rhimochoh
ju hote yimlukhi ching miunguhmuhi jihshihpu thsungkhiak-ah.

Sokronye

Sokronye ju Chakhesang %
ni 15" Yungphu khinu
ching liangkhichoh. Ha 358
thinyo ju tsangkhitkhi
khalang-ah. Thinyo
ju shiwiah thih thiyam
tungjing khiak rhiakkihpah
tankihchoh. Azuriapo
tusho athripo yapsu
nahte keku ching yupah




ke tsang-a lachokini tsangkhitte ke muyihkhi shihcham luchoh. Ha
ke ju thuyam chingkhipa lupah alungpah lapha mukihkhi thunupung
laksah-a tukihchoh. Ha shih ju azurtpo kilim ahiuhchoh ju hote ari
rhangtung ching tsangkhitshihpii thsungkhiak. Tsangkhitshihte
rhimokhi ju, mothsiiyam ching, ahoripe kukrukpo tisho mothsupung
alala ju aso-ah. Jutualalashe, pupuru thiinyo nangte mihtsurupo nu
ahoripe, potokhun, atsunkhi tiusho tsuhyungkhi pepah liangkhichoh.

Tuluni

Tuluni ju Sumi truk yo thinyo y
ah tisho 8™ Langzii khinu ching &S
liangkhichoh. Tsuihyungpe suhte
thsakhamchoh tiisho jim tukihkhi
ju liango-hum tsithshihchoh. Ha !
jim tukihkhi ju Tuluni te jichoh, [
jumonu ha thinyo ju ayungkhi =
mung chingni  yihkhitkhiah.
Ha kim ching yamkhun kamkhi /
she tsanglungchoh. Paplapkhi &5 _
liperunu are yimtsuhpu athripu jiyukchoh tiisho athrupunu shuh tusho
jimlupah aruchoh. Jipuyakli yante thulu wochakriipo nu atsuhpe shih
tusho ayungpe suhtahte thsakhampah liangkhichoh. Jutiia lalashe
khihnyi-a tsutakte kiupumnu thinyo luchoh.




Haru thiyupo tusho arii amutsanpo anyikhitang:

1.
2.
3.

4
5.
7

A.

Paplapkhi - Ayiayak te lakhi.
Musuhkhitkhi/Tsangkhitkhi - Aso kamshihkhi.
Yapsulim - Nyimung ching atan anyiakhiuh
choki.

. Arhiakkhi - Tumukhuangukhi ju rhakkhi.
Suhmiilangajihkhi - timu lani ju shuha jikhi.

. Yukhu - Jimke kamshihpah yungkhi.

Susuthsupe:

Jihalakhi akiokhipo alojang:

1. ‘Yemshe’ amutsan tumi-a? Yemshe kim ching mihtsuriapo ni
kiulung ching tumi rhimocho?

2. Naknyulum thunyo amitsan tumu-a?

3. Rengmariunu ‘Ngada’ nyimung 8 liangkhichoh. Ha nyimung 8
kim ching artinu tumu rhimocho?

4. From what toes the Simi yo Tuluni thiinyo ju timu chingni
amung yihkhitkhia?

5. Tumuthsikhi azurupo tisho athrupo nu Chakhesang yo
Sokronye thunyo kim ching ke muyihcho?

6. Miu ju thiinyo ah tisho peru kilim phuleripo chingkihachihte
liangkhichohte nunu kite amukhiahkhia?

Haru thiyupumpo lupah thiyuriin asopo thsakhamjang.
1. Paplapkhi

2. Arhiakkhi

3. Yukhu

4. Shuhmiulang-ajihkhi

Anyikhityu khepah tunglim thiyurtiinpo jihalakhi panjang:
1. Miu thunyo ju hari tukiak tukungshihchoh ...............co.cooiiniil

3. Sokronye kim ching lapha mukihkhi thunupung laksahpah
azurupo tumi thsungkhiak kipcho ........cccceeviiiiiiiiiiiiiinininnen..

4. Yemshe ju khulangnu khulang nyakpahkhi kim, awiin muyamru
aso thskhamlokhi




5. Ngada kim ching 8 nyimung, kiuptimnu thunyo liangkhi
tunglim, KinKhi ju ...

6. Changrinu akinkhi ju, mihtstirtinit amo mahnye kihkhi
khizi laksah shulang ......ccceoeieiiiiiiiiiiircrcree e,

D. Tukte akhiukkhi mokhitjang.
1. Changri nu 31st Langzu nyimung nyukhi jua-
a) Yemshe
b) Naknyulim
c) Miu

2. Miu thiinyo jua haru trik yo thiunyo-ah.
a) Rengma

b) Sumi

c) Khiamniungan

3. Ngada thiinyo nyokhi nyimung jua-
a) 28th Hanto

b) 28th Khipung

c) 8th Hanto

4. Thiyam yungsho jim yo arhum thinyakhi thiinyo jua-
a) Tuluni

b) Sokronye

c) Yemshe

5. Sumi yo 8th Langzii nyimung nyokhi thiinyo jua-
a) Miu

b) Tuluni

c) Ngada




E. Lumang tusho alojang:

1. Thiinyo kimpo ching, Nagaruni atungto thsute pupuri khiak
muyamru thsakhamchoh. Arunia rhimokhi ju nunu kate
lumcho?

2. Pupuri trukpo nu nusa khiakni puthsute thinyo leangkhite
alapah. Pupuri truk nusa khiakni puthsukhi limro mahnye
thrutjang.

F. Athriara khulang tusho aliperi khilangte jipi khimmih yukpah
nusayo thunyo liangkhikhi tokihjang.

G. Hornbill thunyo hote trukshih alala isa yo jipu yaklipo liangkhipt
thsute rukkhith mukhungshihchoh. N ju nit muyamri lung
Hornbill thiinyo khiahpi wiichohte lumang. Nusa rukkhiuhni
tumupira rhimopanu asukachihang tisho akeanangang.

Asukachihkhi ju hanangte lapu kuklah.....

Akheri 1: “Inti Hornbill thiinyo ching wiupu thsute maliangkhuk.”
Akheri 2: “Am ishe-ah!”

Akheri 3: “Isa ju ching khiungsho akhuhte tumithstpa?”

Amukhiahpu: Thsangyuri hote akherupo ju khunung mahsam
thsiute chamjang. Akheriipo hote amutsanpe khiirii akhuhlim
jihkhi lupah asukachihmusupu kuklah. Akheru apan mahsam ki
thashihpe-ah. Ha arhimope ju kim atiikiak 5 thsungkhiak lape-ah.

